
ABSTRAK

Labisia pumila adalah sejenis tumbuhan herba yang biasanya digunakan
sebagai ubat tradisional untuk merawat wanita selepas bersalin. Akar L.pumila telah
diekstrak dengan pelarut yang berbeza kepolaran dan hasil yang diperolehi ialah
1.61% ekstrak petroleum eter, 0.29% ekstrak kloroform dan 1.28% ekstrak 1-butanol.
Daripada ujian penyaringan fitokimia, didapati semua ekstrak menunjukkan kehadiran
saponin steroid dan glikosida kardium. Tetapi hanya ekstrak kloroform menunjukkan
kehadiran alkaloid, flavonoid dan antrakuinon. Ketoksikan relatif ekstrak kloroform
terhadap kalium dikromat ialah 3.44 dengan LCs, akut ialah 99.92 ppm dan LCs
kronik ialah 6.69 ppm. Manakala ekstrak petroleum eter dan 1-butanol pula hanya
toksik selepas pendedahan selama 24 jam dengan LCs, kronik masing-masing ialah
19.05 ppm dan 18.42 ppm. Kedua-dua ekstrak kloroform dan 1-butanol
menunjukkan aktiviti antioksida relatif terhadap BHT ialah 1.246 dan 1.283. Semua
ekstrak memberikan keputusan negatif ke atas ujian perencat MAPK kinase dan
MAPK kinase fosfatase. @ Satu hablur jingga yang dilabelkan sebagai K5 telah
dipencilkan daripada ekstrak kloroform dengan sistem pelarut benzena, kloroform
dan etilasetat dengan nisbah 3:1:1dan dihablurkan semula dengan n-heksana .
Daripada analisis spektrum infra merah, hablur ini mempunyai kumpulan hidroksil,

C=C dan hidrokarbon sp® dan sp™.

ABSTRACT

Labisia pumila is a traditional herb used by Malay women in postnatal health
care. This study involves the phytochemical screening and biology activities of the
plant roots crude extract of petroleum ether, chloroform and 1-butanol. The crude
extract yield by each solvent is 1.61%, 0.29% and 1.28% respectively. The
phytochemical screening showed the presence of saponins steroidal and cardiac
glycosides In all extracts. While the chloroform extract exhibit the presence of
alkaloid, flavanoid and antraquinone bioactive groups. The chloroform extract had
3.44 relative toxicity compared with potassium dichromate. The relative antioxidant
activity of the chloroform and 1-butanol extracts compared to BHT are 1.246 and
1.283 respectively. Allelopathic test showed that 1-butanol extract had a strong seed
germination inhibitor property. There is no positive result obtains from MAPK kinase
and MAPK kinase phosphatase inhibitor test. A column chromatography separation
of chloroform extract using a mixed solvent of benzene, chloroform and ethyl acetate
at 3:1:1 ratio had isolated a pure orange compound (K5) and being re-crystallized

with n-hexane. = The compound IR spectrum analyses showed a hydroxyl and C=C

group also sp” and sp® hybrid —CH.

BAB 1

PENDAHULUAN

1.1 PENGENALAN

Labisia adalah genus kecil tumbuhan berkayu yang tergolong dalam famili
Myrsinaceae. Terdapat 4 spesies Labisia yang ditemui di Semenanjung Malaysia
laitu L. acuta, L. longistyla, L. paucifolia dan L. pumila (Ridley, 1978 ). L. pumila
atau sinonimnya L. pothoina adalah pokok herba yang mempunyai batang kayu
lembut. Nama tempatan bagi L. pumila ialah Kacip Fatimah banyak didapati di
kawasan tanah pamah dan berbukit pada ketinggian 150m di Semenanjung
Malaysia, Sumatra, Jawa dan Borneo (FRIM, 1997). Nama tempatan lain untuk L.
pumila adalah Selusoh Fatimah, Rumput Siti Fatimah, Akar Fatimah, Pokok
Pinggang, Rumput Palis, Tadah Matahari, Mata Pelandok Rimba dan Bunga
Belangkas Hutan (Burkill, 1966). Nama Fatimah diercayai diberikan bersempena
nama puteri kesayangan Nabi Muhammad, Siti Fatimah. Kacip pula dikatakan
mempunyal mata pemotong berpasangan dan menjadi mitos kepada perhubungan

yang baik (Burkill, 1966). Fotograf 1.1 menunjukkan gambar pokok L. pumila.

UV




Fotograf 1.1: L. pumila

1.2 MORFOLOGI TUMBUHAN L. PUMILA

L. pumila mempunyai satu akar utama yang ditumbuhi akar-akar rerambut halus
disekitarnya. Satu keistimewaan akarnya ialah di bahagian hujung akarnya seolah-
olah mempunyai kesan terpotong secara semulajadi. Batang L. pumila selalunya
pada ketinggian 2 hingga 12 cm seperti tidak kelihatan dan ditumbuhi oleh daun-
daun yang menutup batangnya. L. pumila mempunyai daun anata 4 hingga 12 helai
yang berbentuk bujur, panjang sekitar 5 hingga 35 cm , lebarnya ialah 2 hinga 8 cm
dan berwarna hijau cerah (Nurhayati et al., 1993). Namun terdapat juga sesetengah
spesies yang berdaun hijau gelap dan berwarna merah hati kerana dipengaruhi oleh
jumlah dedahan cahaya matahari yang rendah akibat terlindung oleh silara pokok
besar yang padat. Walau bagaimanapun, daun muda atau pucuknya mempunyai
warna yang sama iaitu merah hati. Daun L. pumila ditunjukkan di dalam Fotograf 1.2
A. Pokok yang matang mengeluarkan bunga yang berwarna putih dan bersaiz kecil

seperti yang ditunjukkan di dalam Fotograf 1.2 B. Terdapat satu tangkai bunga bagi




satu-satu masa dan tangkai bunga akan terbit melalui pangkal daun. Buah L. pumila
yang ditunjukkan di dalam Fotograf 1.2 C berbentuk bulat, sederhana besar dan
keras. Semasa muda buahnya berwarna hijau dan akan bertukar warna merah
cerah apabila matang. Dalam satu rangkai terdapat lebih kurang 5 hingga 10 biji

dan berdiameter 5 cm (FRIM, 1997).

Fotograf 1.2 : Bahagian-bahagian tumbuhan L. pumila

1.2 A : Daun L. pumila

1.2 C : Buah L. pumila

Sumber : FRIM ( 1997 )




Tumbuhan L. pumila boleh dibiakkan dengan menanam induknya dan anak-
anzX baru bercambah melalui akar-akar matang yang menjalar di bawah lapisan
tanih atau humus. Selain itu, ia juga membiak melalui biji benih dari buah yang
matang. Percambahannya memakan masa yang lama iaitu lebih kurang 1 bulan.
Pembiakan juga boleh dilakukan melalui keratan akar di mana akar dipotong dan
dicambahkan. Cara ini dikatakan berkesan, di mana tunas-tunas baru akan tumbuh

dan boleh menghasilkan pokok yang subur (FRIM, 1997).

1.3 KEGUNAAN

Semua bahagian tumbuhan L. pumila boleh digunakan dalam perubatan tradsional.
Walau bagaimanapun, bahagian utama yang selalu digunakan ialah bahagian akar
(FRIM, 1997). Rebusan akar digunakan untuk merawat sakit puan seperti
mempercepatkan kelahiran, membetulkan pusingan haid dan menggurangkan
kesakitan ketika melahirkan anak dan menggelakkan daripada terkena angin
meroyan selepas bersalin (Norhayati et al., 1993). Selain itu, ia juga digunakan
untuk merawat cirit-birit, buasir, kembong perut dan sakit dalam tulang ( Burkill,

1966). Air rebusan akar dan serbuk akar juga dijadikan tonik untuk wanita (Jamia

Azdina et al., 1999).

1.4 KAJIAN TERDAHULU KE ATAS LABISIA PUMILA

Sehingga ke hari ini, tidak banyak maklumat fitokimia dan aktiviti biologi L. Pumila

dilaporkan (Jaganath & Ng , 2000). Walaupun begitu terdapat beberapa kajian yang

telah dilakukan ke atas spesies lain daripada famili Myrsinaceae.




Daun Myrsine segquinii atau sinominnya Rapanea neriifolia dilaporkan
mempunyai 3 jenis flavonol glikosida iaitu kuersetin 3-ramnosida glukosida (1),
mirisetin 3-ramnosida glukosida (2) dan mirisetin 3,4'-diramnosida (3) (Toshinori et
al., 1997). Sebatian aktif ini dipencilkan dengan menggunakan kromatografi turus
dengan resin sintetik poros tinggi (Diaion HP-20) dan kromatografi titisan arus pusat
(DCCC). Penentuan struktur sebatian aktif ini pula dilakukan dengan menggunakan

'H dan >C NMR ( 100MHz dan 400MHz).

Akar spesies Ardisia crenata dikatakan menunjukkan kehadiran 4 jenis
triterpenoid saponin iaitu ardisicrenoside A (4) dan B (5) dan ardisiacrispins A (6) dan
B (7) (Taichi et al., 1994). Akar spesies ini juga dilaporkan oleh Taichi et al. (1994)
digunakan untuk merawat haid yang tidak teratur dan jangkitan pada salur penafasan
di Selatan China. Selain itu juga spesies ini telah dilaporkan menunjukkan kesan

anti-pembiakan di dalam kajian farmakologi.

Richard et al. (1993) pula melaporkan kehadiran triperpenes daripada ekstrak
n-heksana daun dan batang spesies Elingamita johnosii . Sebatian yang hadir ialah
a-amyrin (8), B-amyrin (9) dan bauerenol (10) yang ditentukan dengan menggunakan

MS-30 , 'H dan "C NMR ( 100MHz dan 400MHz).

Hampir semua famili Myrsinaceae dilaporkan menunjukkan kehadiran
kumpulan dihidroksi-2-alkilbenzokuinon dan terpenoid. Kajian ke atas spesies
Rapanea, R. umbellata, R. luncifolia dan R. gayanesis dilaporkan bahawa ketiga-tiga
spesies ini mempunyai 2 jenis triterpenoid dan 3 asid terpeno-p-hidroksibenzoik. 2
Jenis triterpenoid yang ditemui ialah 24(E)-3-oksodammara-20,24-dien-26-al (11) dan
24(E)-3a-hidroksikloart-24-en-26-al (12). Manakala, 3 asid terpeno-p-hidrokbenzoik

lalah cabraleona (13) , dammaradienol (14) dan isomangiferolik (15) (Januario et al.,

1992). Penentuan struktur sebatian-sebatian ini ditentukan dengan menggunakan

C NMR dan MS (70ev).

Hanya terdapat sedikit sahaja kajian yang dilakukan ke atas L. pumila
dilaporkan. Ekstrak metanol akar L. pumila memberikan 2 titik jelas di atas Kepingan
kromatografi lapisan nipis melalui sistem pelarut CHCl; dan MeOH (10:1) (Norhayati
et al., 1993). Fasihuddin et al. (1993) melaporkan penyaringan aktiviti biologi anti-

bakteria yang dilakukan ke atas L. pumila menunjukkan tumbuhan ini merencat

perkembangan bakteria Pseudomonas aeruginosa , Bacillus subtilis dan

Staphyllococcus aureus.

Jamia et al (1999) melaporkan kehadiran sebatian fitoestrogen. Kehadiran
sebatian ini disaring melalui ujian aktiviti biologi secara in vitro ke atas ekstrak air
panas dan etanol L. pumila. Ujan ini berdasarkan estrogen-spesifik telah
menunjukkan bahawa peningkatan aktiviti alkali fosfatase (AlkP) di dalam sel
endomertial adenokarsinoma manusia melalui garis perkembangan Ishikawai-Var 1

di dalam dinding 96 plat mikrotitrat.

1.5 OBJEKTIF KAJIAN KE ATAS LABISIA PUMILA

L. pumila merupakan ubat tradisional yang telah digunakan sejak dahulu bagi tujuan
perubatan dan merupakan ubatan tradisional yang mempunyai nilai komersial yang
paling tinggi setanding dengan Eurycoma longifolia pada masa sekarang. Terdapat
banyak iklan tentang L. pumila yang dibuat oleh syarikat pengeluar ubat tradisional
tempatan yang menjual L. pumila dalam bentuk kapsul. L. pumila bukan sahaja
dijual di dalam negara malah di luar negara (The STAR, 1998). Perkembangan
yang menarik di dalam negara ialah MARDI dan orang perseorangan giat menanam
L. pumila untuk tujuan komersial. Khasiat L. pumila yang dipercayai secara
tradisional menyebabkan ianya sangat laris pada masa sekarang. Akan tetapi
penyelidikan secara saintifik ke atas L. pumila adalah sangat kurang (Norhayati et

al., 1993 ).

